
Nuummi timmisartoqarfiup allilerneqarneranut atatillugu VVM-imi sulias-
sami allannguutinik nalunaarutiginninnerup misissorneqarneranik aalaja-
ngiineq — Ikummatissaasivimmik pilersitsineq

ASN-imut nalunaarummi § 5, imm. 2 naapertorlugu VVM-imi suliassap: Nuup
Mittarfiata Allineqarnera pillugu ASN-imut nalunaarut nalunaarut,
Pinngortitamut Avatangiisinullu Naalakkersuisoqgarfiup (Naalakkersuisoqarfik)
ulloq 27. Januaari 2026-mi Greenland Airports-imiit (KAIR) tiguaa.

Tunngaviusoq

Ulloq 1. marts 2019 Nuummi Timmisartogarfiup allilerneqarnissaa Naalakker-
suisunit VVM-imi akuerineqarpoq. Tamanna pitinnagu allilerinissamut VVM-
imut nassuiaat suliarineqarpoq, sanaartugassamik pilersaarusiorneq Greenland
Airports-ip pilersaarutigisimasaa, tassani aallaavigineqarluni. Taamaattoq timmi-
sartoqarfimmik allilerinissamut ingerlaavartumi sukumiisunut sanaartugassamik
pilersaarusiorneq, uninngasuuteqarnermut aammalu timmisartunik qulimiguulin-
nillu timmisartoqarfimmi orsersuisarnermut sunniuteqarluarnerusumik patajaan-
nerusumillu aaqgiissuteqarnissamut, pissutissaqalersitsisimavoq. Tankit taane-
qartut tamarmik matuma kingorna tankit suussusaat tunngavigalugit akuerisaa-
sutut isigineqarput.

Ullog 28. maaji 2024-mi Greenland Airports-ip ikummatissaasivegarneq pillugu
suliassamik allannguinermut akuersissut Naalakkersuisogarfimmiit tiguaa.
Tamatuma kingorna suliaq uppernarsaqqinneqarpoq naleqqussarneqarlunilu,
taamaattumillu Greenland Airports-ip siornatigut allannguutit akuerineqarsima-
sut nutarterpai. Tamanna tunngavigalugu Greenland Airports-ip ikummatissaasi-
veqarneq pillugu suliassap allanngornera nutartigaq nassiuppaa.

Suliassami pineqartumi allannguutit makkua pineqarput:

e Timmisartut tungaanni JET-A1-imut tanki qaleriinnik iigalik nalasoq 70
m’® qulisaq nutaagq.

¢ Timmisartut tungaanni tankip nalasup nutaap eqqaani uuttuutip illuarar-
taa nutaaq.

e Ruujorip nunamut assaatap pioreersup (nunap tungaanniit timmisartut
tungaannut), ikummatissamut Jet-A1-imut atorneqgartup atorunnaarneqar-
nera (ingerlatsinermiit peerneqartoq.

e Landside-mi ikummatissamut tankit 2 x 20 m>-it pioreersut
tankeqarfimmut sillimmataasumut immikkoortumut nuunneqarput.

Nuup Mittarfiata allineqarneranut atatillugu suliami matumani allannguutissat
JET-Al-imut (timmisartunut sukkasuulianut ikummatissaq) tunngatillugu
ikummatissaasiviup, kiisalu orsersortarnermi pissutsit pitsanngorsarneqarnis-
saannut tunngasuupput. Pitsanngorsaanerup nassatarisaanik ikummatissaasivik
nunap tungaaniit timmisartut tungaannut nuunneqassaaq, taamaalillunilu mittar-
fiup tankbiilii ikummatissaasivimmiit ingerlaannartumik immiisinnaalissapput.

Nalunaarummi matumani allassimavoq, Greenland Airports-imi allannguutissa-
tut pilersaarusiomneqartunut atatillugu inissiivissanik assigiinngitsunik marlunnik
suliagartoqartogq.

1.) Nunap tungaani (timmisartogarfiup ungaluisa avataanni).

2.) Timmisartut tungaanni (timmisartogarfiup ungaluisa iluanni)

Nunap tungaani ullumikkut Jet-A1-mut ikummatissaasivik, marlunnik 2 x 20
m3-inik tankitagartoq, inissisimavoq. Timmisartut tungaanni tankeqarfimmik
nutaamik pilersitsinermut atatillugu tankeqarfik pioreersoq tankeqarfittut sillim-
matitut immikkoortutut atulissaaq. Tankip nutaap sananeqarnerani tankit pioreer-
sut taakkulu atortui misissorneqassapput, pisariaqartitsinerlu malillugu ullumik-
kut ikummatissaasivinnut piumasaqaatinik naammassinniffiusunngorlugit pitsan-
ngorsarneqassallutik

Timmisartut tungaanni, hangarip kitaani, tanki nalasoq, qaleriinnik iigalik JET-
Al-imik imaqartussaq 70 m® inissinneqassaaq: Tanki qulisanngorlugu sanane-
gassaaq, aammalu tankeqarfimmut, tankip imaanik tamarmiusumik imaqarsin-
naasumut inissinneqassaaq, Tassunga ilassutitut ruujori nunap qaavatigoortoq 15
meteri containerimut uuttuisarfimmut nutaamut atassuserneqassaaq, taassumalu
eqqaani orsersortarfittut atugassaq sananeqassaaq.

Timmisartut tungaanni ikummatissaasiviusimasoq siusinnerusukkut nalunarutigi-
neqgarsimasoq, aamma AV-gassimik Gasoliamillu (diesel) orsussaasivegarpogq.
AV-gassimut tunngatillugu AV-gassimut tankeqarfimmik sanasoqartussaajun-
naarpoq. Greenland Airports-imit naliliineq malillugu siunissami ikummatissa-
mik taamaattumik tunisisarnissaq annikitsuinnaasussaavoq. Mittarfimmi AV-.
gassimut ikummatissaasiveerannguaq kalittagaq pigineqassaaq. Kalittagaq
ikummatissamik 2,2 m*-imik imaqarsinnaavoq. Kalittagaq immertariaqalertil-
lugu ingerlaavartumik nappartanit 200 literinit, pisariagartitsinermi ingerlaavar-
tumik pilersuutigineqartuniit immiisoqartassaagq.

Gasoliamut (diesel) tunngatillugu Greenland Airports immiinermut (plug-in)
aaqqiissutissanik allanik, mittarfimmi ingerlatsinermut iluaqutaanerusinnaasunik
misissuileruttorpoq. ' '
Naalakkersuisoqarfiup nalilersuinermini avatangiisinut tunngasut makkua
immikkut eqqumaffigai:

o Suliassami allannguutinik sanaartorneq siunertaanngitsumik ikummatis-
samik kuutsitsisoornissap aarlerinaateqarnerulerneranik malitseqarsin-
naanersoq.

e Tankit ruujorilersuinerillu nutaat ingerlatsinermi isumannaatsuunersut,
naammattumik aalajangersorneqarnersut aammalu aaqqiissutissanit
atuutereersunit avatangiisinut tulluarnerunersut.



e Timmisartoqarfimmi upalungaarsimasut suliassani allannguutaasussanut
passussinissamut piginnaasaqarnerat.

Aalajangiineq
Ikummatissaasivimmik pilersitsinissaq pillugu suliassami allannguut VVM-imut

nalunaarut naapertorlugu VVM-imik pisussaaffeqalersitsinngilag.

Aalajangiinermut tunngavilersuutit

VVM-imi suliassamut "Nuummi Timmisartogarfimmik allilerineq” atatillugu
ikummatissaasiviliinissaq pillugu Greenland Airports-imiit suliassami allan-
nguutit nalunaarutigineqarnerat, suliassami allannguutit avatangiisinut sunniu-
tissaasa naatsorsuutigineqartut nalilersorniarlugit, misissornegarpogq.

Tanki 70 m* nunamut inissinneqassaaaq. Tanki tankeqarfimmut betoniusumut
qulisamut inissinneqassaaq. Tanki ulikkaartoornissamut isumannaallisaaserne-
gassaaq, aammalu erngarsinnaanera nakkutigineqassalluni, kiisalu tankimi
ingerlatsinermut pisariaqartunik allanik atortulerneqassalluni.

Timmisartogarfimmi suliassaq sanaartugassaavoq VVM-imi akuerisaasoq,
taamaattumillu suliassami allannguutit VVM-inut maleruagassat naapertorlugit,
suliassami allannguutit imminerminni VVM-imik pisussaaffiliinersut nalilersor-
neqarnissaa siunertaralugu, nalunaarutigineqartussaallutik, takuuk VVM-inut
nalunaarummi § 5, imm. 2. Timmisartut tungaanni tanki 70° nutaaq taanna
(orsersuisarfimmi uuttuuteqarfik ruujorilu nutaaq ilanngullugu) pilersinneqar-
nissaa ingerlanneqarnissaalu suliassap sumiiffiata, VVM-imut nassuiaammi
suliarineqartup aammalu VVM-imik akuersissuteqarnermi maleruagassiivigine-
gartup iluanni inissisimavoq. Nunap tungaani 2 x 20 m3 JET-A1-imut tankit
pioreersut timmisartogarfimmut VVM-imik suliap ingerlanissaa sioqqullugu
pilersinneqarsimapput, aammalu VVM-imi suliassap sumiiffiani ilaanatik.
Taamaattoq VVM-imut suliassap sumiiffiata avataaniittoq sumiiffik killissaler-
sugaasoq tassani pineqarmat, aalajangiinermi matumani JET-A1-inut tankit
taakkua ilanngunnissaat, Naalakkersuisoqarfiup ajornartorsiutitut isiginngilaa.

Nuummi Timmisartoqarfimmi upalungaarsimanermi ukiorpassuarni sungiusar-
nerit ingerlanneqartarsimanerat, Naalakkersuisoqgarfiup aalajangiinermini
pingaartippaa. Taamaattumik siunertaanngitsumik ikummatissamik allanillu
uuliartalinnut tunngasunik kuutsitsisoornerit iliuuseqarfiginissaat upalungaarsi-
masut sungiusimavaat.

Ikummatissaasivik pillugu sliami allannguinermut siullermut naleqgiullugu
ruujori naalisinneqangaatsiarpoq, maannalu timmisartut tungaanni nunap qaava-
tigoorluni 15 meterinik takissuseqartussanngorluni. Tankbiiliniit tankimut immii-
nermut ullumikkut kuuttoornissamut iliuusissanik atuisoqarpoq, taakkununngalu
immiivik, pumpip allartinnginnerani paarnaarneqartussaq, ulikkaartoornissamut
kalerrisaarut nilliasartoq kiisalu immiinermi sulisogarnissaq ilaatinnegarput.



Nalunaarutiginninnermi najoqqutassat aammalu avatangiisini nalilersuinerit
tassani ingerlanneqartut tunngavigalugit, VVM-imut nassuiaammi avatangiisinik
nalilersuinernut ataqatigiissillugit, Naalakkersuisoqarfik naliliivoq, suliassami
allannguutit avatangiisinut sammisami nunap qaavani imermi aammalu imikoor-
nermi imaluunniit avatangiisini sammisani allani (ilanngullugit naasut uuma-
sullu, angallannermut tunngasut, isumalluutinik atuineq, nunami mingutsitsineq
kiisalu takuneqarsinnaasunut, nunami pinngortitamilu peqqissartarfittarfinnut
tunngasut) annertuumik avatangiisinut sunniinerluttussaanngitsut.

Suliassami allannguutit matuma siuliani allassimasut tunngavigalugit taamaa-

lillutik annertuumik avatangiisinut sunniinerlunnernik malitseqartussaanngim-
mata, suliassami allannguutit VVM-inut nalunaarut naapertorlugu VVM-imik
pisussaaffiliinngillat.

Tamanut sagqummiussinissaq aamma naammagittalliornissamut ilitser-
suineq

VVM-inut nalunaarummi §§ 22 aamma 23 naapertorlugit Pinngortitamut
Avatangiisinullu Naalakkersuisup aalajangiineq uani www.naalakkersuisut.gl
kiisalu tusagassiuutini nuna tamakkerlugu najukkanilu sagqummersartuni tama-
nut saqgqummiutissavaa.

Aalajangiineq Avatangiisit innarlitsaaliorneqarnerannut inatsimmi! § 60, imm. 1
naapertorlugu, Avatangiisit innarlitsaaliorneqarnerat pillugu Naammagittaalliuu-
teqartarfimmut, VVM-inut nalunaarummi § 33 naapertorlugu Naalakkersuisunit
pilersinneqarsimasumut, naammagittaalliuutigineqarsinnaavoq.

Avatangiisit innarlitsaaliorneqarnerannut inatsimmi § 60, imm. 2 naapertorlugu
naammagittaalliorsinnaatitaapput:

e Aalajangiiffigineqartut

e Nunatsinni Nakorsaaneqarfik

* Kinaluunniit suliap ganoq naammassineqarnissaanut nammineq immik-
kut annertuumillu soqutigisagartoq

» Peqatigiiffiit suleqatigiiffiillu, malittarisassatik naapertorlugit nunanik
peqqissarfiullutik qasuersaarfiusartunik, avatangiisinik pinngortitamillu
annertuumik soqutigisanik isumagisaqarnissamik siunertaqartut

Naammagittaalliornissamut piffissamut killigitinneqartoq sapaatit akunneri 6-it,
ulloq aalajangiinerup Avatangiisit innarlitsaaliorneqarnerannut inatsimmi § 60,
imm. 3 naapertorlugu nalunaarutigineqareernerata ullua aallarnerfigalugu
naatsorsorneqartumik.

! Avatangiisit innarlitsaaliorneqarnissaanik Inatsisartut inatsisaat nr. 9, 22. november 201 I-meersog



Naammagittaalliuuteqarniarnermi tunniussivissaq tassaavoq:

Pinngortitamut Avatangiisinullu Naalakkersuisoqarfik
Imaneq 1A

Postboks 1614

3900 Nuuk

E-mail: pan@nanog.gl

Naalakkersuisoqarfiup tamatuma kingorna naammagittaalliuut, najogqutassanik
suliami naliliinermi ilaatinneqarsimasunik ilagartillugu, Avatangiisit innarlitsaa-
liorneqarnerat pillugu Naammagittaalliuutegartarfimmut nassiutissavaa.
Peqatigisaanik suliami naammagittaallivummik tigusagartogarsimasoq pillugu
suliami pineqartoq paasissutissiivigineqassaaq.

Naammagittaalliuuteqartarfiup aalajangiineri allaffissornikkut ogartussamut
allamut suliassanngortinneqarsinnaanngillat, takuuk Avatangiisit innarlitsaalior-
neqarnerannut inatsit § 60, imm. 4.

Avatangiisit innarlitsaaliorneqarnerannut inatsimmi § 63, imm. 1 naapertorlugu
tamat naammagittaalliuutaat, Naalakkersuisut allatut aalajangersimanngippata,
piffissami Avatangiisit innarlitsaaliorneqarnerat pillugu Naammagittaalliuuteqar-
tarflup naammagittaalliuutinik suliarinniffiani, kinguartitsinermik sunniuteqar-
tussaanngillat.

Iluliortiternernik sanaartornernillu suliagarnerit, naammagittaalliornissamut
piffissamut killigititaasup naannginnerani, aallarteqqusaanngillat, takuuk
Avatangiisit innarlitsaaliorneqarnerannut inatsit § 64, imm. 1.

Aalajangiinerup nalunaarutigineqarnerata kingorna gaammatit 6-it iluanni
aalajangiineq eqqartuussivinnut suliakkiissutiginegarsinnaavoq, takuuk
Avatangiisit innarlitsaaliorneqarnerannut inatsimmi § 65.

